
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ 

 

ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓂᕐᒧᑦ ᐃᖅᑲᐃᑎᑦᑎᔾᔪᑎ 

 

ᐱᒋᐊᕐᕕᖓ:    ᔫᓂ 4, 2024  

ᐃᓱᓕᕝᕕᖓᑕ ᐅᓪᓗᖓ:  ᔫᓂ 17, 2024 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ         

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᕗᑦ ᓄᓇᕗᒻᒥᐅᓂᒃ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓂᖅ 

ᓱᓕ ᐊᑐᐃᓐᓇᐅᖏᓐᓇᕐᓂᖓᓂᒃ. ᐋᓐᓂᐊᓕᕇᒃᑯᓯᖅᑕᐅᓂᖅ ᐊᑑᑎᖃᑦᑎᐊᖅᑐᖅ 

ᒥᒃᖠᒋᐊᖅᑎᓪᓗᒍ ᐊᑦᑕᕐᓇᕐᔪᐊᖅᑐᖅ ᓄᕙᒡᔪᐊᕐᓇᖅ-19−ᒧᑦ ᐊᐃᑦᑐᕐᑕᐅᓂᕐᒧᑦ. ᓄᕙᒡᔪᐊᕐᓇᖅ-19 

ᐊᓐᓂᐊᓕᕇᒃᑯᑎᑦ ᐊᑐᐃᓐᓇᐅᕗᑦ ᓄᓇᕗᒻᒥᐅᓕᒫᓄᑦ ᐊᕐᕕᓂᓕᖕᓂ ᐅᖓᑖᓄᓪᓗ ᐅᑭᐅᓕᖕᓄᑦ. 

ᓄᕙᒡᔪᐊᕐᓇᖅ-19, ᐊᓯᖏᓪᓗ ᐳᕙᖕᓄᑦ ᐋᓐᓂᐊᑦ ᓲᕐᓗ ᓄᕙᒡᔪᐊᕐᓂᖅ ᐊᓂᖅᑎᕆᑦᑎᐊᙱᓐᓂᕐᓗ 

(RSV) ᑲᔪᓯᕗᑦ ᓄᓇᕗᒻᒥ. ᑐᓴᐅᒪᐃᓐᓇᕐᓂᖅ ᐋᓐᓂᐊᓕᕇᒃᑯᑎᓕᖅᑕᐅᓂᒃᑯᑦ ᐱᐅᓛᖑᔪᖅ 

ᐃᓕᖕᓂᒃ ᖃᑕᙳᑎᖕᓂᒃᓗ ᖃᓄᐃᙱᑦᑎᐊᖅᑎᑦᑎᓗᓂ. 

ᓇᓗᓇᐃᖅᓯᔪᓐᓇᖅᓯᓚᐅᖅᐳᑦ ᑲᐴᑎᐅᑉ ᐊᑑᑎᖃᕐᓂᖓ ᓄᕙᕐᔪᐊᕐᓇᖅ-19 ᖃᓂᒪᓐᓇᒧᑦ 

ᓄᖑᑉᐸᓪᓕᐊᓕᖃᑦᑕᕐᒪᑦ ᖃᖓᙳᕌᖓᑦ. ᑲᐱᔭᐅᒃᑲᓐᓂᕈᑎᑦ ᓄᕙᕐᔪᐊᕐᓇᖅ-19−ᒧᑦ ᑲᐴᑎ 

ᓴᐳᔾᔨᒋᐊᒃᑲᓐᓂᕈᓐᓇᖅᐳᖅ ᓴᐳᔾᔨᒃᑲᓐᓂᓕᕐᓗᓂᓗ ᓄᖑᑉᐸᓪᓕᐊᓚᐅᖅᑐᒥᑦ ᑭᖑᓪᓕᕐᒥ 

ᑲᐱᔭᐅᔾᔪᑎᒋᓚᐅᖅᑕᕐᓂᑦ.   

ᑕᐃᒃᑯᓄᖓ ᐅᑭᐅᓕᖕᓄᑦ 5−ᓂᒃ ᐅᖓᑖᓂᓘᓐᓃᑦ, ᓴᐳᔾᔨᕚᓪᓕᕈᓐᓇᖅᐳᑎᑦ ᐃᒪᐃᒃᑯᕕᑦ: 

• ᑕᖅᑭᑦ ᐊᕐᕕᓂᓕᑦ ᐊᓂᒍᖅᓯᒪᓕᖅᐸᑦ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓚᐅᖅᑎᓪᓗᑎᑦ 

ᑭᖑᓪᓕᖅᐹᒥ, ᐅᕝᕙᓘᓐᓃᑦ 

• ᑕᖅᑭᑦ 6 ᐊᓂᒍᖅᓯᒪᓕᖅᐳᖅ ᓇᓗᓇᐃᖅᑕᐅᓚᐅᖅᑎᓪᓗᒍ 

ᐸᓴᒋᔭᐅᔪᖃᓚᐅᖅᑎᓪᓗᒍᓘᓐᓃᑦ ᓄᕙᒡᔪᐊᕐᓇᖅ-19−ᒧᑦ ᐋᓐᓂᐊᕆᔭᐅᓕᖅᑐᒥᒃ. 

ᓄᑕᖅᑲᓄᑦ ᐊᕐᕌᒍᓕᖕᓄᑦ 6 ᑕᖅᑭᓕᑦ 5−ᒧᑦ, ᐱᔭᕇᖅᓯᓯᒪᔪᑦ ᐱᓪᓗᐊᑕᕐᓂᒃ ᓄᕙᒡᔪᐊᕐᓇᖅ-19−ᒧᑦ 

ᑲᐱᔭᐅᓂᕐᒥᒃ, ᐊᐱᕆᓗᒍ ᑲᐱᔭᐅᓂᕐᒧᑦ ᐱᑎᑦᑎᔨ ᕿᑐᕐᙵᐃᑦ ᑲᐱᔭᐅᒃᑲᓐᓂᕆᐊᖃᕐᒪᖔᑦ. 

ᑖᒃᑯᓂᖓ ᐊᑐᖅᑕᐅᕙᓪᓕᐊᓇᔭᖅᑐᒥᒃ ᒪᓕᒡᓗᓂ ᐃᑲᔪᕈᓐᓇᖅᐳᖅ ᓄᖅᑲᖅᑎᑦᑎᓂᕐᒥᒃ 

ᓄᕙᒡᔪᐊᕐᓇᖅ-19−ᒥᒃ, ᐊᓯᖏᓐᓂᒡᓗ ᐳᕝᕕᕆᓂᒃᑯᑦ ᐋᓐᓂᐊᕈᑕᐅᕙᒃᑐᓂᒃ: 

• ᐊᖏᕐᕋᖅᓯᒪᕙᒡᓗᑎᑦ ᓄᑕᕋᓛᓂᒡᓗ ᐃᓐᓇᕐᓂᒡᓗ ᐱᑦᑕᐃᓕᒪᕙᒡᓗᓯ ᖃᓂᒪᓕᕌᖓᕕᑦ. 



   

 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔩᑦ 

• ᖁᐃᖅᓱᖅᐸᒡᓗᓯ ᐅᕙᓘᓐᓃ ᑕᒋᐅᒃᐸᒡᓗᓯ ᑕᓕᔅᓯᓐᓄ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᓗᒍ. 

• ᑲᒃᑭᐅᑎᒋᐊᓂᒃᑕᓯ ᐊᒃᑕᑰᓯᕝᕕᖕᒧᑦ ᐃᒋᑲᐅᑎᒋᕙᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ 

ᖃᓂᒋᔭᖏᓐᓂᑦ. 

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

 

ᐃᓕᖕᓂᒃ ᓄᓇᖅᑲᑎᑎᓪᓗ ᓴᐳᔾᔭᐅᓯᒪᖁᓪᓗᒋᑦ, ᐋᓐᓂᐊᕕᖕᒥ ᓱᓕ ᒪᑐᐊᖅᓯᒪᔭᕆᐊᖃᐃᓐᓇᖅᐳᑦ. 

 

ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓃᑦ ᐊᓯᖏᓪᓗ ᐊᓂᖅᑎᕆᓂᒃᑯᑦ ᐋᓐᓂᐊᓕᕇᒃᑯᑎᓕᖅᑕᐅᓃᑦ, ᓲᕐᓗ 

ᓄᕙᒡᔪᐊᕐᓇᒧᑦ, ᐳᕝᕕᒃᒧᓪᓗ, ᒪᓂᒪᕗᑦ ᑕᒪᐃᓐᓂ ᓄᓇᓕᖕᓂ ᐋᓐᓂᐊᕕᖕᓂ ᑭᒃᑯᑐᐃᓐᓇᓄᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓂᒋᔭᐅᕙᒃᑐᓂ ᓄᓇᕗᒻᒥ. ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᖕᒧᑦ 

ᓱᓕ ᐃᓯᑐᐃᓐᓇᕈᓐᓇᖅᑐᑦ ᓄᕙᓗᐊᕐᓇᙱᑦᑐᒧᑦ ᓄᕙᒡᔪᐊᕐᓇᖅ-19−ᒧᓪᓗ ᑲᐱᔭᐅᔪᒪᔪᓄᑦ 

ᐅᓪᓗᑐᐃᓐᓇᑕᒫ 9−ᒥᑦ ᐅᓪᓛᒃᑯᑦ 4:30−ᒧᑦ ᑎᑭᓪᓗᒍ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐋᓐᓂᐊᓕᕇᒃᑯᑎᑖᕐᓂᐅᑉ ᒥᒃᓵᓄᑦ,ᐅᕗᙵᐅᓗᑎᑦ ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓐᓄᐊᕈᓐᓇᖅᐳᑎᑦ ᑲᐴᑎᓕᕆᓂᕐᒧᑦ ᑐᓴᒐᒃᓴᖃᕐᕕᖓᓐᓄᑦ .  

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐹᒻ ᑰᓪᑐ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5949 

Pcoulter@gov.nu.ca  

https://www.gov.nu.ca/sites/default/files/documents/2023-10/final_covid_vaccine_general_info_sheet_sept_23_IU.pdf
https://www.gov.nu.ca/sites/default/files/documents/2023-10/final_covid_vaccine_general_info_sheet_sept_23_IU.pdf

